
ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᐃᐧᑕᒪᑫᐃᐧᐣ

ᐊᐧᑌᓂᑲᓂᔭᑊ ᐊᓄᑭᐃᐧᐣ ᑲᐱᒧᑐᐊᐧᐨ ᐊᐧᑌᓂᑲᓂᔭᑊ ᐊᓄᑭᐃᐧᓂ ᑭᐃᔑ ᒧᐡᑭᓀᐱᐦᐃᑫᐊᐧᐠ ᐁᑭᑲᑫᐧᒋᒪᐊᐧᐨ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ 
ᐁᐃᐧ ᐊᓂᑲᐧᐱᑫᓂᑫᐊᐧᐨ ᐊᔑᐨ ᐧᐊᑌᓂᑲᓂᔭᐱᑫᐃᐧ ᐊᐸᒋᒋᑲᓇᐣ ᒋᒪᑕᓄᑲᑌᑭᐣ ᐁᐧᑎ ᑭᐁᐧᑎᓄᐠ ᐅᐣᑌᕑᐃᔪ.

ᑭᔭᐱᐨ ᐃᐧᑭᑫᑕᒪᐣ.

ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᑭᑲᑫᐧᒋᒪᐣ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ (OEB) ᒋᑕᐃᐧᓇᒪᐃᐧᐨ ᐁᐃᐧᐊᓂᑲᐧᐱᑫᓂᑫᐨ ᐃᐡᑯᑌᐃᐧᔭᐱᑫᐃᐧᓂ ᒪᐡᑯᐨ 1,724 ᑭᓫᐊᒥᑐᕑᐢ ᒋᔭᐱᑕᐱᑫᒧᐠ ᐃᐡᑯᑌ 
ᐊᔑᐨ ᒥᓇ ᐃᐡᑯᑌᔭᐱᑫᐃᐧ ᐊᐸᒋᒋᑲᓇᐣ ᒋᐅᔑᒋᑲᑌᑭᐣ ᐁᐧᑎ ᑭᐁᐧᑎᓄᐠ ᐅᐣᑌᕑᐃᔪ. ᓂᑯᑕᐧᓱᔕᑊ ᓄᐱᒪᑲᒥᐠ ᐃᐡᑯᓂᑲᓇᐣ ᑕᐅᒋ ᐊᓂᑲᐧᐱᑫᓂᑲᑌᐊᐧᐣ (ᒥᓇ ᓇᑫ ᑯᑕᑭᔭᐣ ᑕᔭᓂ ᐊᓂᑲᐧᐱᑫᓂᑲᑌᐊᐧᐣ 
ᑕᔑᑫᐃᐧᓇᐣ) ᑭᐁᐧᑎᓄᐠ ᐃᓇᑫ ᐅᑲᓯᓴᑲᐦᐃᑲᓂᐠ ᒥᓇ ᒥᐢᑯᓴᑲᐦᐃᑲᓂᐠ. ᐁᑲᐧ ᐅᐁᐧ ᑭᐃᔑ ᐅᓀᒋᑲᑌ ᑫᔑᓇᑲᐧᐠ ᐊᓄᑭᐃᐧᐣ:

• ᒪᐡᑯᐨ 303 ᑭᓫᐊᒥᑐᕑᐢ ᑕᔭᐱᓯᓇᑲᐧᐣ ᐱᒪᐱᑫᓂᐃᐧᐣ ᐁᑲᐧ ᒥᓇ 230 ᑭᓫᐅᐳᐟ ᑕᐱᒋᒪᑲᐣ ᐃᐡᑯᑌ ᑲᐃᐧᐊᓂᑲᐧᐱᑫᓂᑲᑌᐠ. ᐅᐅᐧ ᐊᓄᑭᐃᐧᐣ ᑕᐅᒋ ᒪᒋᔭᐱᑫᒧᒋᑲᑌ ᑎᓇᐧᕑᐃᐠ ᐁᐧᑎ ᑕᐡ ᑕᐅᒋ 
ᑭᔑᐸᐱᑫᒧᐣ ᐅᑲᓯᓴᑲᐦᐃᑲᓂᐠ

• ᒪᐡᑯᐨ 890 ᑭᓫᐊᒥᑐᕑᐢ ᑕᔭᐱᓯᓇᑲᐧᐣ ᐱᒪᐱᑫᓂᑫᐃᐧᐣ ᐅᓀᐧᓂᐊᐧᐣ 115 ᑭᓫᐅᐳᐟ, 44 ᑭᓫᐅᐳᐟ ᐁᑲᐧ 25 ᑭᓫᐅᐳᐟ ᑫᐊᔭᐱᒋᒪᑲᑭᐣ ᐃᐡᑯᑌᐃᐧᔭᐱᐣ ᐃᒪ ᐅᒋ ᐅᑲᓯᓴᑲᐦᐃᑲᓂᐠ ᒥᓇ ᑫᐅᒋ 
ᐊᔭᓂᑲᐧᐱᑫᓂᑲᑌᑭᐣ. ᐅᓀᐧᓂᐊᐧᐣ ᐱᒪᐱᑫᓂᑫᐃᐧᓇᐣ ᑕᐅᒋ ᐊᔭᓂᑲᐧᐱᑫᓂᑲᑌᐊᐧᐣ ᑲᐅᒋ ᐱᒪᓄᑭᒪᑲᐠ ᓇᐣᑕ ᐃᐧᓇᐊᐧ ᒋᐅᒋ ᑲᓇᐊᐧᐸᑕᒧᐊᐧᐨ ᐦᐊᔾᐟᕑᐅ ᐊᐧᐣ ᑭᐁᐧᑎᓄᐠ ᑕᓇᐱᐃᐧᓇᐣ ᐊᐧᑌᓂᑲᓂᔭᑊ 
ᐊᓄᑭᐃᐧᐣ, ᐃᒪ ᑲᐅᒋ ᐊᓄᑲᑌᑭᐣ ᓇᐣᑕ ᑫᐅᒋ ᐊᓄᑲᑌᑭᐣ ᒥᑕᓱ ᓄᐱᒪᑲᒥᐠ ᑲᔭᑭᐣ ᐃᐡᑯᓂᑲᓇᐣ

• ᒪᐡᑯᐨ 531 ᑭᓫᐊᒥᑐᕑᐢ ᑕᔭᐱᓯᓇᑲᐧᐣ ᐱᒪᐱᑫᓂᑫᐃᐧᐣ 115 ᑭᓫᐅᐳᐟ ᐁᑲᐧ 25 ᑭᓫᐅᐳᐟ ᒋᐊᐱᒋᒪᑲᐠ ᐃᐡᑯᑌ ᒋᓇᐱᑫᓂᑲᑌᐠ ᑭᐁᐧᑎᓄᐠ ᐃᒪ ᐅᒋ ᒥᐢᑯᓴᑲᐦᐃᑲᓂᐠ ᒥᓇ ᑫᐅᒋᐱᒪᓄᑭᒪᑲᑭᐣ. 
ᐅᓀᐧᓂᐊᐧᐣ ᐱᒪᐱᑫᓂᑫᐃᐧᓇᐣ ᑕᐅᒋ ᐊᔭᓂᑲᐧᐱᑫᓂᑲᑌᐊᐧᐣ ᑲᐅᒋ ᐱᒪᓄᑭᒪᑲᐠ ᓇᐣᑕ ᐃᐧᓇᐊᐧ ᒋᐅᒋ ᑲᓇᐊᐧᐸᑕᒧᐊᐧᐨ ᐦᐊᔾᐟᕑᐅ ᐊᐧᐣ ᑭᐁᐧᑎᓄᐠ ᑕᓇᐱᐃᐧᓇᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ, ᐃᒪ ᑲᐅᒋ 
ᐊᓄᑲᑌᑭᐣ ᓇᐣᑕ ᑫᐅᒋ ᐊᓄᑲᑌᑭᐣ ᑯᑕᐧᓱ ᓄᐱᒪᑲᒥᐠ ᑲᔭᑭᐣ ᐃᐡᑯᓂᑲᓇᐣ

ᐊᐦᑭᐃᐧᒪᓯᓇᐦᐃᑲᐣ ᑲᐊᐧᐸᑕᐣ ᑲᑭᐃᔑ ᑲᑭᑭᓇᐊᐧᒋᒋᑲᑌᐠ ᑲᐃᐧᔭᓂᓇᐱᑫᓂᑲᓄᐊᐧᐠ.

ᐊᐧᑌᓂᑲᓂᔭᑊ ᐊᓄᑭᐃᐧᐣ ᑲᔦ ᐅᑭᑲᑫᐧᒋᒪᐣ OEB ᐅᓀᐧᓂᐊᐧᐣ:

• ᒋᑭᔕᐳᓂᑲᑌᓂᑭᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ ᑲᑭᐅᓇᑐᐨ ᓇᑯᒥᑐ ᒪᓯᓇᐦᐃᑲᓇᐣ ᑲᑭᐊᔓᑕᒪᐊᐧᐨ 
ᓇᐣᑕ ᒥᓇ ᒋᐊᔓᑕᒪᐊᐧᐨ ᑲᑎᐯᑕᒥᓂᐨ ᐊᐦᑭᓂ ᒋᐊᐸᑕᓂᐠ ᐅᑕᑭᒥᐊᐧᐠ ᑲᐃᐧᔭᓂᓇᐱᑫᓂᑲᑌᓂᐠ ᓇᐣᑕ 
ᑲᐃᐧᔭᓂᔑ ᑲᑲᓇᐊᐧᒋᒋᑲᑌᐠ ᑫᔭᓂᓇᐱᑫᓂᑲᑌᐠ ᐃᐡᑯᑌᐃᐧᔭᑊ

• ᒋᒥᓇᑲᓄᐨ ᐊᐧᑌᓂᑲᓂᔭᑊ ᐊᓄᑭᐃᐧᐣ ᒋᐊᓄᓀᑕᐠ ᐊᓂᐣ ᑫᐃᔑᒪᑕᓄᑲᑕᐠ ᐊᐧᑌᓂᑲᓂᔭᐱᑫᐃᐧᐣ ᒥᓇ 
ᒋᐅᔑᑐᐨ ᐊᐧᑌᓂᑲᓂᔭᐱᐣ ᐃᒪ ᑲᐅᒋᐊᔭᓂᑯ ᐊᓄᑭᒪᑲᑭᐣ, ᐊᓇᒥᐠ ᓇᐣᑕ ᑲᐅᒋ ᐊᔓᑕᒧᐠ ᐅᑕᐸᓂᒥᑲᓇᐠ, 
ᑯᑕᐠ ᐱᒪᐱᑫᓂᑲᐣ ᑲᐱᒪᐱᑫᑯᑌᐠ ᓇᐣᑕ ᐊᐧᓇᐦᐃᑲᓂᐠ

• ᒋᑭᑫᒋᑲᑌᓂᐠ ᐊᑎᐟ ᐅᑐᓇᒋᑲᓂᐠ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᐱᒪᐱᑫᓂᑲᐣ ᒋᓯᓭᓂᐠ ᒥᓂᑯᐠ ᑫᐱᒥ 
ᐊᔭᐱᒋᒪᑲᓂᐠ ᐃᐡᑯᑌᓂ ᐁᑲ ᐊᐊᐧᔑᒣ 50 ᑭᓫᐅᐳᐟ ᒋᐊᐱᒋᒪᑲᓂᐠ

• ᒋᑭᑫᒋᑲᑌᓂᐠ ᐅᑐᓇᒋᑲᐣ ᑫᓂᓇᓄᑲᑕᐠ ᐱᒪᐱᑫᓂᑫᐃᐧᓂ ᐁᐧᑎ ᐅᑲᓯᓴᑲᐦᐃᑲᓂᐠ ᒥᓇ ᑲᐃᐧᐃᓇᐱᑫᐦᐃᑲᑌᐠ 
ᐅᒋ ᒥᐢᑯᓴᑲᐦᐃᑲᓂᐠ ᒥᓇ ᐅᑲᓯᓴᑲᐦᐃᑲᓂᐠ ᒪᔭᑦ ᐃᑯ ᒋᔑᐱᒥᓂᔕᐊᒧᐊᐧᐨ ᑲᑭᔑ ᑭᑭᓇᐊᐧᐸᑕᐠ ᓇᐣᑕ 
ᑲᑭᐃᐧᒋᑲᐸᐃᐧᑕᐠ ᑲᑎᐱᓇᐁᐧ ᐱᒧᑐᐨ ᐃᐡᑯᑌ ᐱᒧᒋᑫᐃᐧᓂ

• ᒋᒪᒥᓇᐧᓯᓇᐦᐃᑲᑌᓂᐠ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᑎᐡᑯᑌ ᐊᓂᑲᐧᐱᑫ ᐊᓄᑭᐃᐧ ᒪᓯᓇᐦᐃᑲᓀᐢ 
ᒪᔭᑦ ᒋᑭᑐᒪᑲᓂᐠ ᐊᓂᐣ ᑫᐃᔑᐱᒪᓄᑲᑕᐠ ᐱᒪᐱᑫᓂᑫᐃᐧᓂᐠ ᒥᓇ ᑫᐅᒋ ᐊᔭᓂᑫ ᐊᓂᑲᐧᐱᑫᐃᑲᑌᑭᐣ 
ᐃᐡᑯᑌᐃᐧᔭᐱᐣ ᒥᓇ ᒋᔕᐳᓂᑲᑌᑭᐣ ᐊᓂᐣ ᑫᑯᓇᐣ ᑲᐃᓇᔓᐊᐧᑌᑭᐣ ᐅᒪ OEB ᐃᐡᑯᑌᐃᐧᔭᑊ 
ᐊᓂᑲᐧᐱᑫᓂᐃᐧ ᐊᓄᑭᐃᐧ ᐱᒥᓂᔕᐦᐃᑲᐣ

• ᒋᔕᐳᓂᑲᑌᓂᐠ ᑲᑭᐅᓇᑐᐨ ᒥᓂᑯᐠ ᑫᐃᓯᓭᓂᐠ ᒣᑎᓂᑫᐃᐧᓂᐠ ᐅᒪ ᐃᐡᑯᑌ ᐱᒪᐱᑫᓂᑫᐃᐧᐣ ᐊᔑᐨ ᑯᑕᑭᔭᐣ 
ᐃᓇᓄᑭᐃᐧᓇᐣ

• ᒋᔕᐳᓂᑲᑌᓂᐠ ᒥᓂᑯᐠ ᓂᑲᐣ ᑲᑭᔑᐅᓇᒋᑫᐨ ᒣᑎᓂᑫᐃᐧᐣ ᒋᐅᒋ ᐱᒥᓇᓇᑲᒋᑐᐨ ᐊᓄᑭᐃᐧᐣ ᑫᐃᓇᑭᑌᐠ

OEB ᐅᑭᐅᓇᑐᐣ ᒋᒪᒪᐤ ᒪᐊᐧᒋᐦᐃᑎᓇᓄᐊᐧᐠ

ᐅᐅᐧ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᑎᐱᓇᐁᐧ ᐱᒧᓂᑎᓱᒪᑲᐣ. ᐁᑲᐧ ᐅᑭᐅᓇᑐᓇᐊᐧ 
ᒋᒪᒪᐤ ᒪᐊᐧᒋᐦᐃᑎᓇᓄᐊᐧᐠ ᒋᔭᓂᒧᒋᑲᑌᓂᐠ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᑲᑫᐧᑌᐃᐧᓇᐣ. ᒣᑲᐧᐨ ᐊᓂᐱᒥ 
ᒪᐊᐧᒋᐦᐃᐁᐧᓇᓄᐊᐧᐠ, OEB ᐅᑲᓇᓇᑲᒋᑐᐣ ᑲᑭᐃᑭᑐᐨ ᑫᐃᓇᒋᑫᐨ ᐊᐧᑌᓂᑲᓂᔭᑊ ᐊᓄᑭᐃᐧᐣ ᒥᓇ ᐃᑫᐧᓂᐊᐧᐠ 
ᑲᐸᐯᔑᑯᐊᐧᐨ ᐊᐃᐧᔭᐠ, ᐅᑌᓇ ᐅᑭᒪᐠ ᑫᐅᒋ ᐸᑭᑌᐡᑲᑯᐊᐧᐨ ᐅᐁᐧ ᐊᓄᑭᐃᐧᓂ.

ᐁᑲᐧ ᐃᐧᓇᐊᐧ ᐃᐡᑯᑌᐃᐧᔭᑊ ᑲᓂᑲᓂᐡᑲᒧᐊᐧᐨ ᐃᓇᐧᓱᐊᐧᐠ ᒋᒪᒣᒋᑲᑐᐊᐧᐨ ᑲᑭᓇ ᑲᐱᑲᑫᐧᑌᐧᓇᓄᐊᐧᐠ ᐊᔕ 
ᑲᑭᐊᐧᐃᐧᒋᑲᑌᑭᐣ, ᐁᑲᐧ ᑕᐡ ᐊᐱ ᐊᓂ ᐅᓀᑕᑲᐧᐠ ᒋᔕᐳᓂᑲᑌᐠ ᐊᓂᑲᐧᐱᑫᓂᑫᐃᐧᐣ ᒥᓇ ᐃᐡᑯᑌᐃᐧᔭᑊ 
ᐊᓄᑭᐃᐧᓇᐣ, ᐃᒪ ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌ ᐅᓇᔓᐁᐧᐃᐧᓂᐠ, 1998 (ᐅᓇᔓᐁᐧᐃᐧᐣ) ᒥᐦᐅᒪ ᐁᐅᒋ 
ᐅᓀᒋᑲᑌᓂᐠ OEB ᑫᑯᓀᓇᐣ ᑫᐸᑭᑕᔓᐊᐧᑕᑭᐣ. ᑭᐡᐱᐣ ᑕᐡ ᐃᐧᐱᐊᔑᒋᔭᐣ ᒪᐊᐧᒋᐦᐃᑐᐃᐧᓂᐠ, ᑲᑫᐧᓂᓯᑐᑕᐣ 
ᒪᐊᐧᐨ ᐁᑭᒋᓀᑕᑲᐧᐠ ᒋᓂᓯᑐᑕᒪᐣ ᐅᓀᐧᓂᐊᐧᐣ ᑫᔭᓂᒧᒋᑲᑌᑭᐣ ᑫᑯᓇᐣ.

OEB ᐅᑲᐱᒥᓂᔕᐦᐊᓇᐣ ᐅᓇᔓᐁᐧᐃᐧᓇᐣ ᐊᐱ ᒪᒣᒋᑲᑐᐊᐧᐨ ᓂᐦᓯᐣ ᑫᑯᓇᐣ ᑲᑭ ᑲᑫᐧᑌᐧᓇᓂᐊᐧᐠ ᑲᐃᐧ 
ᐅᔑᒋᑲᑌᑭᐣ ᐃᐡᑯᑌᐃᐧᔭᑊ ᐊᓂᑲᐧᐱᑫᓂᑫᐃᐧᐣ:

• ᒋᑭᑫᑕᒧᐊᐧᐨ ᑲᐱᒥᔭᐸᒋᑐᐊᐧᐨ ᐃᐡᑯᑌᐃᐧᔭᐱᓂ ᐃᓇᑭᑕᒪᑫᐃᐧᓂ ᒥᓇ ᑲᐧᔭᐠ ᒋᐊᓄᑭᒪᑲᓂᐠ
• ᒋᐃᐧᑕᒪᑲᓄᐊᐧᐠ ᑫᐃᔑᒥᓄᓭᐠ ᐅᐡᑭ ᐃᐡᑯᑌ ᐯᑭᐡ ᒋᐱᒥᓂᔕᐦᐃᑲᑌᓂᐠ ᐅᑐᓇᔓᐁᐧᐃᐧᐣ ᐅᐣᑌᕑᐃᔪ ᐅᑭᒪᐅᐣ
• ᓇᑯᒥᑐᐃᐧ ᒪᓯᓇᐦᐃᑲᓇᐣ ᐊᐧᑌᓂᑲᓂᔭᑊ ᐊᓄᑭᐃᐧᓂᐠ ᑫᐅᒋ ᒥᓂᑕᐧ ᐊᐦᑭᓂ ᑲᑎᐱᓇᐁᐧᐃᐧᓯᐊᐧᐨ 

ᑫᐸᑭᑌᐡᑲᑯᐊᐧᐨ ᐃᐡᑯᑌᐃᐧᔭᐱ ᐊᓄᑭᐃᐧᓂ

ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ ᐅᐃᐧᑕᒪᑫᐃᐧᐣ

ᔑᒪᑲᓂᔑᐅᑭᒪ ᐃᐧᐣ ᐅᑭᐸᑭᑎᓇᐣ ᐅᓇᒋᑫᐃᐧᐣ ᒋᒪᒋᑕᒪᑲᓂᐠ ᒍᓫᐊᔾ ᐱᓯᑦ 20, 2016 ᐁᐃᐧᑕᒪᑫᒪᑲᐠ 
ᐁᐸᐸᔐᐣᑕᑲᐧᐠ ᐃᐡᑯᑌᔭᐱᑫᐃᐧᐣ ᒋᓇᐱᑫᓂᑲᑌᐠ ᐅᑲᓯᓴᑲᐦᐃᑲᓂᐠ ᒥᓇ ᒥᐢᑯᓴᑲᐦᐃᑲᓂᐠ ᒥᓇ ᐅᑲᓯᓴᑲᐦᐃᑲᓂᐠ 
ᒋᐅᒋ ᐊᓂᑲᐧᐱᑫᓂᑲᑌᑭᐣ ᑯᑕᓱᔕᑊ ᐃᐡᑯᓂᑲᓇᐣ ᐃᒪ ᒪᔭᑦ ᑲᐅᒋ ᐊᓄᑭᒪᑲᐠ ᐅᐣᑌᕑᐃᔪ ᐃᐡᑯᑌ ᑕᐱᐡᑯᐨ 
ᐃᐧᐸᐨ ᒋᒪᑕᓄᑲᑌᑭᐣ. ᐅᐁᐧ ᑕᐡ ᐃᐧᑕᒪᑲᓄᐊᐧᐠ ᐁᓯᓭᓂᐠ OEB ᒋᑭᐁᐧ ᒪᒣᒋᑲᑐᐨ ᒧᐡᑭᓀᐱᐦᐃᑲᓂ 
ᑲᐃᐧᐅᔑᒋᑲᑌᐠ ᐃᐡᑯᑌᔭᐱᑫᐃᐧᐣ. ᐁᑲᐧ ᒥᓇ OEB ᑭᐃᓇᑲᓄ ᒋᐅᑕᐱᓇᑭᐣ ᐊᓄᑭᐃᐧᐣ ᐁᓇᑕᐁᐧᑕᑲᐧᐠ 
ᑲᑭᐃᐧᑕᒪᑲᓄᐊᐧᐠ ᐃᓀᐧᓂᐊᐧᐣ ᓂᐦᓯᐣ ᑫᑯᓇᐣ. ᐃᐧᐸᐨ ᒋᒪᑕᓄᑲᑌᐠ ᑭᑭᓇᐊᐧᑕᓯᓇᐦᐃᑲᐣ ᐊᔭᒪᑲᐣ ᒋᐊᐧᐸᒋᑲᑌᐠ 
ᐃᔑᓂᑲᑌ ᐃᐧᐸᐨ ᒋᒪᑕᓄᑲᑌᐠ ᐃᐡᑯᑌᔭᐱᑫᐃᐧᐣ OEB ᑲᐊᐸᒋᑐᐨ ᒪᒪᑕᐊᐧᐱᑯᐠ ᐅᒪ ᐃᓇᐱᐣ:  
https://www.oeb.ca/industry/policy-initiatives-and-consultations/priority-
transmission-projects#pickle.

OEB ᒪᐊᐧᒋᐦᐃᑐᐃᐧᓂᐠ ᑲᐃᐧᐣ ᐁᑕ ᐅᒪ ᐊᓄᑭᐃᐧ ᓇᑐᑕᒪᑫᐃᐧᐣ ᒋᔑᓇᑕᐁᐧᑕᑲᐧᐠ ᒋᑕᔑᔕᐳᓂᑲᑌᐠ 
ᐁᒪᐧᔦ ᐊᓄᑭᐃᐧᐣ ᒪᑕᓄᑲᑌᐠ. ᐊᑎᑲ ᐱᓇᒪ ᓇᑕᐁᐧᑕᑲᐧᐣ ᐊᐦᑭᐃᐧᑭᒪ ᒋᒪᒣᒋᑲᒋᑲᑫᐨ ᑲᐃᐧᔑ ᐱᒪᐱᑫᓂᑲᑌᐠ 
ᐃᐡᑯᑌᐃᐧᔭᑊ ᒥᓇ ᐊᒥᑯᑭᒪ ᑫᐃᐧᐣ ᑕᑕᑭᐧ. ᐊᐁᐧ OEB ᐃᓀᐧᓂᐊᐧᐣ ᐁᑕ ᓂᐦᓯᐣ ᑫᑯᓇᐣ ᑕᔭᓂᒧᑕᒪᑫ ᑲᐃᐧᐣ 
ᐃᐧᐣ ᑯᑕᑭᔭᐣ ᑫᑯᓇᐣ ᑐᑲᐣ ᐊᐦᑭᐃᐧ ᑫᑯᓇᐣ, ᐱᒪᑎᓯᐃᐧᓂᐠ ᐃᓀᑫ ᓇᐣᑕ ᐊᐃᐧᔭᐠ ᑲᑎᐱᓇᐁᐧᐃᐧᓯᐊᐧᐨ ᐊᐦᑭᓂ.

ᒥᑐᓂ ᑲᑫᐧᓯᑐᑕᐣ ᒥᓇ ᑫᑭᓐ ᐃᐧᑕᐣ ᑲᐃᓀᑕᒪᐣ

ᑭᑕᔭᐣ ᑌᐸᑫᑕᑯᓯᐃᐧᐣ ᒋᐃᐧᑕᒪᑯᔭᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐊᓂᐣ ᑲᐃᐧᔭᓂ ᐃᓇᓄᑭᐨ ᒥᓇ ᑫᑭᐣ ᐃᓯᓭ 
ᒋᑭᑕᑭᐧᔭᐣ ᐅᒪ ᑲᐃᐧᐱᒥ ᐊᓂᒧᒋᑲᓄᐊᐧᐠ.

• ᓄᑯᑦ ᐃᓇᐱᐣ ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᒧᐡᑭᓀᐱᐦᐃᑲᐣ ᐃᒪ OEB ᒪᒪᑕᐊᐧᐱᑯᐠ.
• ᐅᔑᑐᐣ ᑭᒪᓯᓇᐦᐃᑲᐣ, ᐁᑲᐧ ᑕᑲᓇᐊᐧᐸᒋᑲᑌ ᒣᑲᐧᐨ ᒪᐊᐧᒋᐦᐃᑐᓇᓂᐊᐧᐠ.
• ᐁᐧᑎ ᐃᔑ ᑲᑫᐧᑌᐧᐣ OEB ᑭᐡᐱᐣ ᑫᑭᐣ ᐃᐧᐱᑕᑭᐧᔭᐣ ᐃᒪ ᒪᐊᐧᒋᐦᐃᑐᐃᐧᓂᐠ (ᑲᒪᐃᐧᓀᐡᑲᑫᐨ). ᐅᑫᐧᓂᐊᐧᐠ 

ᑲᒪᐃᐧᓀᐡᑲᑫᐊᐧᐨ ᐅᑲ ᑲᑫᐧᒋᒪᐊᐧᐣ ᑫᑯᓀᓇᐣ ᑫᓇᓇᑫᐧᐁᐧᔑᑐᐊᐧᐨ ᐊᐧᑌᓂᑲᓂᔭᑊ ᐊᓄᑭᐃᐧᐣ ᑲᐸᐸᒥᓯᐊᐧᐨ 
(ᑲᑫᐧᒋᒥᑐᐃᐧᓇᐣ). ᐅᑫᐧᓂᐊᐧᐠ ᑕᐡ ᑲᐃᐧᒪᐃᐧᓀᐡᑲᑫᐊᐧᐨ, ᓇᑕᐁᐧᑕᑯᓯᐊᐧᐠ ᑫᒋᓇᐨ ᐁᔭᒪᑲᓂᐠ ᑫᑯᓂ 
ᑫᐅᒋᐸᑭᑌᐡᑲᑯᐊᐧᐨ ᐊᓄᑭᐃᐧᓂ OEB ᑫᑭ ᒪᒣᒋᑲᑐᐸᐣ. ᑭᐡᐱᐣ ᐃᐧᒪᐃᐧᓀᐡᑭᑫᔭᐣ, OEB ᐁᓇᑕᐁᐧᑕᐠ 
ᒋᐅᑎᓯᑯᐨ ᑭᒧᐡᑭᓀᐱᐦᐃᑲᐣ ᐁᒪᐧᔦ ᐅᐱᒪᐦᐊᒧᐃᐱᓯᑦ 9, 2018.

ᑭᔭᐱᐨ ᑭᑫᐣᑕᐣ

ᑭᔭᐱᐨ ᐃᐧᑭᑫᑕᒪᐣ ᐅᐁᐧ ᐊᓂᒧᒋᑫᐃᐧᐣ, ᓇᓇᑐᓇᐣ ᐊᓂᐣ ᑫᑐᑕᒪᐣ ᐃᐧᒪᓯᓇᐦᐃᑫᔭᐣ ᓇᐣᑕ ᐃᐧᒪᐃᐧᓀᐡᑭᑫᔭᐣ, ᓇᐣᑕ 
ᐃᐧᐊᐧᐸᑕᒪᐣ ᑲᐃᔑ ᒪᓯᓇᐦᐃᑲᑌᑭᐣ ᐅᐁᐧ ᑲᔭᓂᒧᒋᑲᑌᐠ, ᒥᐦᐅᐁᐧ ᑫᐊᔑᑕᓯᓇᐦᐊᒪᐣ ᐊᑭᑕᓱᐣ EB-2018-0190 
ᐃᒪ OEB ᒪᒪᑕᐊᐧᐸᐱᑯᐠ: www.oeb.ca/noticeltc. ᑲᓄᓂᑯᐠ ᒥᓇ ᑲᑕᓇᓄᑭᐊᐧᐨ ᐃᒪ 1-877-632-2727 
ᑫᑯᓇᐣ ᐃᐧᑲᑫᐧᑌᐧᔭᐣ.

ᑲᒧᒋᐊᐧᐃᐧᒋᑲᑌᐠ ᓇᐣᑕ ᒥᓇ ᑲᒪᓯᓇᐦᐃᑲᑌᐠ ᒪᐊᐧᒋᐦᐃᑐᐃᐧᓂᐠ

ᓂᔐᐧᐠ ᐃᔑᒋᑲᓄᐊᐧᐣ ᐅᒪ OEB ᑲᐊᓂᒧᒋᑲᓄᐊᐧᐠ - ᑲᒧᒋᐊᐧᐃᐧᒋᑲᑌᐠ ᓇᐣᑕ ᒥᓇ ᑲᒪᓯᓇᐦᐃᑲᑌᐠ. ᐊᐧᑌᓂᑲᓂᔭᑊ 
ᐊᓄᑭᐃᐧᐣ ᑭᒧᐡᑭᓀᐱᐦᐃᑫ ᑲᒧᒋᒪᓯᓇᐦᐃᑲᑌᐠ ᐁᐃᐧᐊᐸᒋᑐᐨ. OEB ᑕᐡ ᐅᓇᓇᑲᑕᐁᐧᑕᐣ ᐅᐁᐧ ᑲᑭ ᐃᔑᑲᑫᐧᒋᒥᐨ. 
ᑭᐡᐱᐣ ᐃᓀᑕᒪᐣ ᒋᑭᒧᒋ ᐊᐧᐃᐧᒋᑲᑌᑭᐸᐣ ᐊᐱᐨ ᐃᐧᐣ ᑲᒪᓯᓇᐦᐃᑲᑌᐠ, ᐁᐧᑎ ᐃᔑᒪᓯᓇᐦᐃᑫᐣ OEB ᑫᑯᓀᐣ ᐅᒋ 
ᐁᒪᐧᔦ ᐅᐱᒪᐦᐊᒧᐃᐱᓯᑦ 9, 2018.

ᐊᔭᑲᐧᒥᑲᓇᐁᐧᒋᑫᐃᐧᐣ

ᑭᐡᐱᐣ ᐃᐧᐱᒪᓯᓇᐦᐃᑫᔭᐣ, ᑭᐃᐧᓱᐃᐧᐣ ᒥᓇ ᑭᒪᓯᓇᐦᐃᑲᐣ ᑲᑭᐱᒋᓂᔕᐦᐊᒪᐊᐧᑕᐧ OEB ᐅᑲᐃᔑᐊᑐᓇᐊᐧ 
ᐱᑯ ᐊᐃᐧᔭᐠ ᒋᐊᐧᐸᑕᒧᐊᐧᐨ ᐃᒪ OEB ᒪᒪᑕᐊᐧᐱᑯᐠ. ᔕᑯᐨ ᑭᑭᑐᐃᐧ ᐊᑭᑕᓱᐣ, ᑲᐃᔑᑲᐯᔑᔭᐣ ᒥᓇ 
ᑲᐃᓇᓯᓇᐦᐃᑲᑌᐠ ᐱᐊᐧᐱᑯᐠ ᑲᐅᒋ ᒪᓯᓇᐦᐊᒪᑯᔭᐣ ᑕᑲᓯᐱᐦᐃᑲᑌᐊᐧᐣ. ᑭᐡᐱᐣ ᐊᓄᑭᐃᐧᐣ ᐱᒧᑐᔭᐣ, ᑲᑭᓇ 
ᑭᑎᐸᒋᒧᐃᐧᓇᐣ ᑕᓇᑯᒋᑲᑌᐊᐧᐣ. ᑭᐡᐱᐣ ᐃᐧᒪᐃᐧᓀᐡᑭᑫᔭᐣ, ᑲᑭᓇ ᑭᑎᐸᒋᒧᐃᐧᓇᐣ ᑕᓇᑯᒋᑲᑌᐊᐧᐣ.

ᐊᐧᑌᓂᑲᓂᔭᑊ ᐊᓄᑭᐃᐧᐣ ᐅᒧᐡᑭᓀᐱᐦᐃᑲᐣ ᑭᐃᔑ ᒪᓯᓇᐦᐃᑲᑌᓂ ᐸᑫᐱᐦᐃᑲᓂᐠ 74, 78, 84, 92, 97 
ᒥᓇ 101 ᐅᓇᔓᐁᐧᐃᐧᓂᐠ.

ᐅᐣᑌᕑᐃᔪ ᐅᑭᒪᐅᐣ ᐃᐡᑯᑌᐃᐧᔭᑊ ᑲᓂᑲᓂᐡᑲᐠ
P.O. Box 2319, 27th Floor
2300 Yonge Street, Toronto ON  M4P 1E4
ᑫᐃᔑᓂᔕᐦᐊᒪᐃᐧᐨ: ᑲᐅᑭᒪᐃᐧᐊᐧᐨ ᐅᒪᓯᓇᐦᐃᑫᔑᐡ
ᑫᐃᔑᐊᑌᑭᐣ: http://www.pes.ontarioenergyboard.ca/eservice
ᐱᐊᐧᐱᑯᐠ ᒪᓯᓇᐦᐊᑕᒧᐃᐧᐣ: boardsec@oeb.ca
ᐸᐠᐢ ᐊᑭᑕᓱᐣ: 416-440-7656

